
   Кил ăшши

   Сăвар Эртиван | Сăвă

   Тулта тăман

улать, улать,

чумансене те чуптарать.

Тухать те тĕтĕм мăрьерен

çĕр çумнерех пĕр лăпчăнать,

калла кĕресшĕн явăнать.



Пӳртре пачах та урăхла,

кунта

çу кунĕ çуталать,

кăмакара

вут ама ташлать,

куршукра сарăлнă чечек

çеçке çурать.

Тулта выçă çил

улать, улать,

пӳртре

икерч шăрши сарăлать.

Пĕрене икĕ енĕ –

икĕ тĕнче.

Эп – элчĕ,

иккĕш хушшинче.

